
Et utinam — supremo hoc animi voto concludo — utinam Conci-
lium perficeretur per dogmaticam Definitionem « universalis Mediatio-
nis » et « Corredemptionis » in Maria! quae coronam Capitis Eius su-
prema gemma ornando, aetatem novam inaugutraret qua plenius ac ve-
rius vita christiana, religiosa, sacerdotalis vigeret, et, populo et Clero
misericorditer amara et peticulosa purificatione per novas instantes pet-
secutiones ereptis, Sancta Ecclesia triumphaliter renovaretur in sua vi
ac vigore pro Regni Dei pleno adventu in pace Christi, in uno Ovili sub
uno Pastore,

¢ ToseprUs D’AvAck
Archiepiscopus Camerinensis

52
Exc.vm1 P. D. JOSEPHI M. PALATUCCI
Episcopi Campaniensis (Campagna)
N. 30248 22 maii 1959

Eminentissime Pater,

Litteras Eminentiae Tuae sub die 18 iunii datas — n. 1 C/58-297 —
recepi, et libenter vota, quae suggerenda mihi videntur circa res et
argumenta quae in futuro Concilio Oecumenico tractati poterunt, in
adnexis foliis humiliter significo.

Enixe Beatissimam Virginem Immaculatam, Ecclesiae Catholicae Ma-
trem et Magistram, rogo, ut Spiritus Sancti gratiam et dona Patribus Con-
cilii Oecumenici obtineat quibus innixi et roborati, ea tractanda videant
quae sunt ad confirmandum in domo Patris acatholicos, et ad conversio-
nem omnium fidelium, ita ut fiat quam citius «unum ovile et unus Pa-
stor » in Christo Domino.

Interim Beatissimo Patri Nostro Ioanni XXIII gratiam a Deo postu-
lamus ut ei fructus ubertimos e Concilio Oecumenico in bonum totius
mundi conferat.

Tibi autem, Eminentissime Pater, meae devotionis animi sensus pro-
fiteor, etiam totius huius Dioecesis nomine.

addictissimus in Christo et B. V. M. Immaculata
Eminentiae Tuae Rev.mae

3 TosEPH MARIA PALATUCCI
Ord. Min. Conv.

Episcopus Campaniensis

I - DocTrINA

1, Doctrina de Corpore Mystico — Opportuna  tractatio fiat ut
pateat necessitas doctrinae quae tenet ut omnes Christifideles in unam
_conveniant Ecclesiam viventem et operantem quac sit « unum Corpus,
una fides, unum baptisma, unus Deus et Pater omnium, qui est super
omnes et in omnibus nobis » (Eph. IV, 4 et ss.), adeo ut omnes Chri-
stianae animae unicum Corpus Mysticum vivens et operans efforment.
5 Doctrina de unitate fidei et morum — logice ex praecedenti
doctrina de Corpore Mystico deducitur, juxta illud Pauli: « Sed licet nos,
aut Angelus de Coelo evangelizet vobis praeter quam quod evangeliza-
yimus vobis, anathema sit » (Gal. 1, 8).
3 Doctrina de Mediatione Universali Beatissimae Virginis Mariae —
Quum ex fundamento dogmatico de Corpore Mystico, Beatissima Virgo
consideranda sit tamquam Collum quod totum Corpus Capiti coniun-
git definiti posset dogma de Mediatione Universali B. V. Mariae. At-
tamen iudicent Patres Concilii de opportunitate tractandi et procla-
mandi huiusmodi dogma in primo hoc Oecumenico conventu cum
fratribus omnibus separatis.
4. Doctrina Regalitatis lesu Christi et B. V. Marige — Ex defini-
tione doctrinae de Corpore Mystico facile consequitur opportunitas
definitionis dogmaticae de Regalitate Iesu Christi et Beatissimae Virgi-
nis. Bt de huius dogmatis proclamationis opportunitate, item Patres
Concilii iudicent.
5. De modo docendi Dogmaticam Theologiam his nostris diebus —
Ex doctrina de Corpore Mystico logice sequitur quod nulla humana
activitas Christianae legi de fide et de moribus se subtrahere potest,
ita ut sit « Omnia et in omnibus Christus » (Col. III, 1). Proinde se-
witur in Theologia Dogmatica tractandos esse hodiernos errores de
ommunismo materialista atheo, et neo-modernismo, de naturalismo, lai-
ismo et existentialismo etc. Nostris igitur aptata diebus Theologia
ogmatica tradatur, dum e contra nunc iuxta elapsi saeculi methodum
raditur, et quasi ignorantur novissimi errores.
Veteres errores etgo in historia theologiae esponantur, sicut fit de
lapsis philosophicis etroribus; at e contra hodierni theologici etrores in
Dogmatica Theologia sufficienter espositi, recte confutentur, verbi gra-
ia communismus matetialista et atheus, neo-modernismus, qui a natu-
lismo, laicismo et existentialismo traditur. ,

6. In latinis et graecis litteris tradendis, maxime existimari solent pa-
gani scriptores qui « classici » dicuntur, dum Christiani scriptores pe-
nitus ignorantur, quasi ipsi classicas litteras nesciverint. Opportunum

ducimus ut saltem Clerici litteras illas ab auctoribus nostris traditas di-
scant, paganos auctores autem tantum consulant quantum opportune vi-
deatur, ne eorum animus paganismo infarciatur et scriptores nostros pat-
vipendant, praesertim ea aetate, in qua facilius erroribus et passionibus
animus imbuitur.

7. Doctrina de relationibus inter Ecclesiam et Statum — Ex doctrina
de Corpore Mystico logice sequitur quod in Catholico Statu rei publi-
cae rectores actionem suam supernaturalibus Ecclesiae principiis con-
formare debent, ita ut Status leges nullo modo Ecclesiae legibus contra-
dicant, immo harmonice conveniant ad maiorem Dei gloriam et rei
publicae prosperitatem.

8. Theologia Moralis — Hodierni errores, sicut in re dogmatica, ut
supra innuimus, sic et in re morali, oppugnandi sunt, praesertim quoad
ea quae individui, familiae et societatis vitam respiciunt. Doctrina, ergo,
Ecclesiae activitates omnes respiciat in re sociali, syndacali — quam
dicunt — et politica, praesertim quae vulgo « cinema, radio-televisione,
sport e stampa » dicuntur.

IT - DiSCIPLINA ECCLESIASTICA

1. Ut Clerici melius et fructuosius proprii oppidi necessitatibus effor-
mentur, Seminaria Interdioecesana aptiora et efficaciora ducimus quam
ipsa Regionalia Seminaria. Dissita sunt etenim loco et particulari spiritu
regionis oppida, ut saepe non facile alumni coutantur; accidit imo quod
dissitorum locorum defectus et vitia magis quam bona alumni accipiant.

2. In Ecclesiasticis beneficiis conferendis amplior detur Episcopis fa-
cultas a lege concursus dispensandi.

3. Parochi, sicut Sacerdotes, sint ad nutum Ordinarii, idest sint amo-
vibiles.

4. Quum autem in non paucis Dioecesibus praesertim in pauperrimis
regionibus, Sacerdotes non sufficiant, detur Episcopis amplior facultas;
qui maiorem numerum Sacerdotum habent, ut hos cedant Episcopis, qui
eis quam maxime indigent. '

5. Facilior reddatur Ordinariis Dioecesis gubernatio, ita ut recursus
ad S. Sedem in potioribus tantum rebus fiat, ab ipsis Episcopis.

6. Sic autem relationes inter saecularem Clerum et regularem mode-
rentur, ut, privilegio esemptionis servato, religiosi obligari possint ad
regimen Paroeciarum assumendum.

7. Opportunum est, immo necessarium, ut in quolibet oppido vita

¢ Sacerdotum instituatur, ut sanctius et fructuosius paroeciae
regimen fiat, sicut, verbi gratia, ex S. Caroli temporibus fit in Atchi-
dioecesi Mediolanensi. Communis haec Sacerdotum vita maxime novos
Sacerdotes iuvaret.

Ft quantum fieri, longe a natali oppido, ad ministerium adimplen-
dum, Sacerdotes mittantur, iusta illud: « Nemo propheta acceptus est in
patria sua » (Luc. 1V, 24).

8. Ecclesiasticus talaris habitus, quo nunc utimur, expedit, immo ne-
cessarium ducimus ut intactus servetut, praesertim in iis regionibus, v. g.
in Ttalia, ubi eius usum sanctum reddiderunt viri sanctissimi.

9. Sacerdotum apostatarum problema particulati studio subiicien-
dum ducimus, ut eorum miserando statui subveniatur, ut facilior eorum
reditus ad Fcclesiam fiat, servatis tamen Ecclesiastica disciplina et sacro
coelibatu.

10. Ecclesiastica disciplina de ieiunio et abstinentia, nuper inno-
vata, aptior hodiernis vitae necessitatibus aptetut.

11. Dioecesium fines, qui nunc irrationabiliter intersecantur, ratio-
nali revisioni subiiciantur ut aptius et fructuosius earum regimen fiat.

communi

IIT - LITURGIA

1. Opportunum est ad simpliciorem formam reducere:

4) sollemnis Missae Pontificalis et Episcoporum caeremonialis fun-

ctiones, praesertim in Ecclesiae consecratione;

b) item Rituale Romanum;

¢) Missale;

d) Breviarium.

5 Necessarium ducimus vulgaris linguae usum, ex toto vel ex parte,
in Sacramentorum et Sacramentalium administratione. Caeterum, nostra
latina lingua, sicut et graeca, in Ecclesiae originibus, communis et popu-
laris erat.

3. Maneat tamen linguae latinae usus in S. Missae celebratione, in si-
gnum Ecclesiae unitatis in universo mundo. Ut fideles autem Missam
fructuose sequantur, sit qui eam lingua vernacula legat, et quantum fieri
potest, brevissimo commentario explicet.

4, Enixe rogamus Concilii Patres ut decernatur nomen S. Toseph
B. Mariae Virginis Sponsi in Canone, sicut et in Litaniis Sanctorum pona-
tur statim post eiusdem B. Mariae nomen.

5. Sancti Evangelii lectio communis evadat inter Christifideles ita ut
Christianae familiae in domibus suis evangelica lectione nutriantur.

IV - PAsTorALIA

1. Pastores animarum quam maxime curent ut Christifideles ad Poeni-
tentiae et Eucharistiae sactamenta frequentius et fructuosius accedant, ut
vera christiana vita quam maxime floreat, ut omnes videant opera illo-
rum bona et glorificent Patrem nostrum qui in coelis est.

2. Ad hoc praesertim, in omnibus paroeciis, Actio Catholica, quam
dicunt, potissime vitorum, quam maxime floreat, ut animarum pastores
fructuosius in regimine animarum adiuventur.

CoNcLusIo

Haec nobis digha videntur quae in proximo Oecumenico Concilio
tractentur ad majorem Dei et Sanctae Romanae Ecclesiae gloriam et ad
majus animarum bonum, ut sit omnia et in omnibus Christus, ac tandem
ad B. Mariae Virginis Immaculatae triumphum, sicut in oppido, vulgo,
Fatima, abhinc quadraginta et duobus annis, Ipsa nuntiavit: « Tandem
Immaculatum Cor meum triumphabit, Russia (omnium peccatorum turba)
convertetur, et longa pacis pausa universo mundo dabitur ».

8 TosEpH MARIA PALATUCCI
Ord. Min. Conv.

Episcopus Campaniensis

Exc.m1 P. D. SALVATORIS BACCARINI
Archiepiscopi Capuani (Capua)
Capuae, 29 augusti 1959
Eminentissime Princeps,

Litteris P. Commissionis Antepraeparatoriae Pro Concilio Oecumenico
diei 18-7-1959, N. 1 C/59-308, sic respondeo:

Quaedam doctrinae capita

Doctrinae capita quibus homo medius adhuc firmiter imbuitur essen-
tialia, sed pauca sunt: Deus, Creator, Provvidus, Iesus Christus Mediator
plusquam Redemptor, Maria Virgo gratiarum Mediatrix et, generatim lo-
quendo, utilitas Sacramentorum.

Duo e contra sunt doctrinae capita quibus et ignorantia et praesertim
aralismus nostrorum temporum quam maxime favent:

1) doctrina de peccato;
2) doctrina de FEcclesiae auctoritate.

1. Populo nostro peccatum est quaedam vaga transgressio legis di-
Jae per conscientiam manifestatae, non per ecclesiam. Et quod conscien-
ia prohibet nihil aliud est quam perturbatio ordinis socialis. Unde pec-
ata sunt homicidia, furta, falsa testimonia, abortus, sed nullo modo sunt
eccata onanismus, masturbatio, sexualitas inter solutos, nisi ordinem
ocialem perturbent (proles defectuosa, caeca, etc.) quinimmo plures sunt
ui hac peccati labe habitudinaliter infecti, S. Communioni etiam quoti-
dianae intersint. Notandum amplius est fere ignotum esse peccatum
nternum.

5 Teclesiae auctoritas fere nulla est apud sic dictum hominem me-
Jium. Praecipua ratio est favor quem, occasione pubblicorum suffragio-
. Episcopi et Sacerdotes qui puritatem doctrinae sempet auditi sunt
praedicare, coacti sunt dare hominibus nomine tantum Christiano pol-
lentibus sed revera inhonestis et quandoque divitiarum percupidis sine
lo pudore nec cura erga mandatum sibi commissum. Immo saepius isti
acerdotes, nimio zelo coacti, visi sunt mediatores suffragiorum plusquam

Dei et Fcclesiae ministri.
_ Inde sequitur.

Disciplina populi

1. Scandala istorum hodie Ecclesiae imputantur.
~ 2. Sunt plures qui Christiano nomine gloriantur, qui Ecclesiam de re-
us politicis loquentem nec audire volunt. Et hi sunt praesertim multi, in
eliquis Christiani practicantes, qui nomen dederint factionibus politicis
S. I, P. D. I etc. nuncupatis et plurimi etiam demochristiani qui,
tsi obtorto collo agnoscant necessitatem ut Eoclesia se defendat, cupiunt
men ut ecclesia sibi resetvet iudicium de probitate virorum qui no-
en christianum significent et, data occasione, facultatem eos denun-
andi tamquam inhonestos sicut audacter accidit in factionibus ad-
wsis (P.C.L, PS.I. etc). :
3. Praesertim virorum, in urbibus quam maxime, plusquam me-
etas missam dominicalem deserit et haud pauci sunt qui, si possint,
tnem diebus prohibitis edant, qui onanismi praxim exercent, dqui
vortium in dies auspicantur, praesertim inter viros.

Ratio est quia haec praccepta mere ecclesiastica retinent et eccle-
asticam auctoritatem nulli vel pauci faciunt,

Ad disciplinam cleri quod attinet

Est in votis quaedam peraequatio utilium pro Sacerdotibus fa-
cienda sin ad normam juris faciendi, saltem intellegenter et discrete per
Episcopum qui amplioribus facultatibus pollens penset necessitatem et
laborem et distribuat pro suo iudicio et pro uniuscuiusque et necessitate
et labore. Inadaequatio adhuc vigens in plurimis paroeciis vel beneficiis
reddit fere nullam auctoritatem Episcopi in amovendis parochis, intro-
ducit patentem naturalismum in Sacerdotes, inimicitias ponit et, quod
peius, amorem novitatum.

Vita spiritualis enim et opportuna praeparatio in Seminariis habita
non semper sufficiens evadit ut Sacerdos fiat (o utinam!) « perinde ac
cadaver » in manu Episcopi.

Haec rerum conditio una cum querelis, murmurationibus, fundatis
vel non, creat in populo mentem acquisitam de clero contra quotidianas
necessitates amare luctantem et haec est una ex rationibus cur parentes
pavidi filios in Seminarium non dirigant.

Quaedam vota

1. Instructionem religiosam intensiorem reddere, opportunis colla-
tionibus etiam peculiaribus v. g. pro coniugatis, pro iuvenibus utriusque
sexus separatim, illuminando in confessionibus, casto sed claro modo.

2. Seminaria operam dent ut Clerici oboedientes summopere eva-
dant et ut naturalismus qui omnia et omnes invasit, saltem Sacerdotes
immunes relinquat. Adprecor ut praxis Exercitiorum Spiritualium pro
Sacerdotibus annua sanciatur. Item ut quondoque Exercitationes ad
novitates seu sociales seu culturales cognhoscendas (Corsi di aggiorna-
mento) fiant.

3. Nihil omittendum ut populus in dies agnoscat Ecclesiam rem po-
liticam aggredi ad hoc ut fidem, mores, sacras traditiones defendat. Ne
videantur Sacerdotes nimio zelo suffulti erga nomina et viros qui si
non inhonesti, saltem defectibiles sunt et quando deficiunt damnum cadit
in veritates indefectibiles et in divinum patrimonium Ecclesiae et Sa-
cerdotibus commissum. ‘

4. Est in votis immissio in C. I. C. legislationis pro Societatibus Ca-
tholicis novorum temporum (ACI, ACLI, etc.).

Interim, dum devote manum osculo, omnia fausta Eminentiae Tuae
a D.no adprecor '

Eminentiae Tuae Rev.mae
add.mus

3 SALVATOR BACCARINI

Archiepiscopus Capuanus

Exc.mt P. D. HORATII SEMERARO
Episcopi Cariatensis (Cariati)

7 settembre 1959

Eminenza,

Rimetto i miei voti relativi agli argomenti da trattare nel Concilio
Ecumenico.

La prego di scusare il breve ritardo.

Con profonda devozione
23 OrAZIO SEMERARO

Eminentissime Domine,

Haec mea vota sunt, quae humiliter istae Pontificiae Commissioni exa-
minanda propono pro Concilii Oecumenici argumentis apparandis:

A) Ad doctrinae capita quod attinet illustranda vel definienda, mihi
videtur doctrinae et praxis Communismi athei condemnatio esse sollem-
niter renovanda et adamussim determinanda.

B) Plura argumenta audeo proponere, quae maiotis momenti negotia
vel disciplinam respiciunt, prae oculis conditiones huius Regionis Meti-
dianae potissimum habens:

4) Cum quaedam Dioeceses propter rerum vel personarum inopiam
prospere vivete non possint, necessaria vel opportuna videtur Dioecesium
revisio, ut aliae dilatentur, aliae minuantur, aliae denique omnino sup-
primantur, attentis locorum et personarum adiunctis. .
1 b) In aliquibus Dioecesibus Sacerdotum penuria ita gravis est ut
tertia Paroeciarum pars sit vacans, cum ¢ contra in aliis Dioecesibus Cle-
tus abundet. Quid faciendum? Nescio quid dicam; sed salus animarum
_suprema lex. Audeam proponere quoddam iuridicum instrumentum apud

Congregationem Religiosorum vel Concilii, quod de Religiosis Missiona-
iis vel Sacerdotibus Dioecesanis ad nutum disponere possit.

¢) Disciplina Capitulorum et exemptio Religiosorum fortasse mo-

derandae sunt, ad curam animarum quam maxime fovendam.
_ d) Inamobilitas Parochorum potestne abrogari? Est in votis.
¢) Communio Eucharistica vespertina desideratur, horis statutis,

tiamsi Missa non celebretur.
f) Leges liturgicae, quae nunc complicatae et in innumeris decretis

dispersae inveniuntur, ad simpliciorem formam cuiusdam Codicis redi-
gendae erunt.

¢) Definitiva emendatio et editio Breviarii Romani desiderantur.

C) Ad Apostolatum quod attinet, haec opera promovenda aut mo-
deranda videntur:

a) Sacerdotes quam maxime ad Religionis Opera incumbant, prae-
sertim Orationem, Verbi Dei praedicationem, Sacramentorum admini-
strationem, laicis catholicis coetera negotia saecularia relinquentes, quae
speciem Apostolatus habent.

b) Actio catholica imponatur ut grave munus Ministerii Pastoralis.

c¢) Factiones politicae cum Religione ne confundantur, firmis iuri-
bus et officiis catholicorum ut Reghum Christi in re publica consti-
tuatur.

Quod est in votis.
Omne donum petfectum a Deo precans et devota referens obsequia,
me profiteor.
add.mum
t: HORATIUS SEMERARO
Episcopus Cariatensis

55

Exc.mr P. D. ARTEMII PRATI
Episcopi Carpensis (Carpi)

Carpi, 5 septembris 1959
Eminentissime Princeps,

Honorificum est infrascripto Episcopo Carpensi respondere Tuae Ve-
neratissimae n. 1 C/59-314, diei 18 junii 1959.

Die 4 mensis currentis omnes Otdinarii Provinciae Ecclesiasticae
Aemilianae in unum collecti exararunt communem responsionem Pon-
tificiae Commissioni Antepraeparatoriae pro Oecumenico Concilio mit-
tendam."

Mens mea igitur communi supradicto documento expressa inve-
nitur.

Interim fausta quaeque adprecans Eminentiae Tuae Reverendissimae,
deosculor Sacram Purpuram ac me profiteor :

Addictissimum in Domino
8 ARTEMIUS PRATI
Episcopus Carpensis
' Cf. pag. 383 ss,

56
Exc.mr P. D. IOSEPHI ANGRISANI

Episcopi Casalensis (Casale Monferrato)

Casali, die 27 augusti 1959

Eminentissime Domine,

 Veneratis Litteris, quibus Eminentia Tua dignata est expetete opi-
nionem meam super praecipua negotia quae in proximo Concilio Oecu-
menico tractanda sunt, haec humillime et sincero corde respondere
desidero:

1. Cum Episcopi sint de iure divino successores Apostolorum — nam
« Spiritus Sanctus posuit Episcopos regere Ecclesiam Dei » (Act. 20,
28) — mihi videtur necessarium clare exponere et recognoscere iura
ipsis Episcopis inhaerentia in exercitio iurisdictionis in propria Dioecesi,
utique sub dependentia Summi Pontificis.

2. In particulari, quo expeditius Episcopi possint procedere in ad-
ministrandis negotiis sive spiritualibus sive materialibus propriae Dioece-
seos, optandum est ut Ordinariis loci concedantur: ’

4) facultas dispensandi ab omnibus impedimentis dirimentibus
furis ecclesiastici;

b) facultas reducendi, ob redituum deminutionem et expensarum
augmentum, onera Missarum, Beneficia gravantium;

¢) facultas imponendi, in commodum Dioeceseos, pensiones qui-
buslibet Beneficiis, in ipso collationis actu exprimenda, salva congrua
ortione beneficiarii;

d) maiores facultates in remotione Parochorum;

¢) facultas conferendi omnia beneficia, praeter dignitates Eccle-
siae Cathedralis.

3. Circa causas declarationis nullitatis Matrimonii, cum compertum
it multos testes, mala fide, promptos esse quaecumque falsa ijurare ut

a, optandum ut multo severius et efficacius agantur hae causae, ne
¢ facto favor addatur detestabili negotio divortii.

4, Optandum ut modus inveniatur readfirmandi vim inderogabilem
sis Coelibatus, ut via praecludatur cuicumque spei vel occasioni eam
npetendi.

5. Quo efficacius damnetur doctrina Materialismi athei, et quo ab-
utius poenis spiritualibus puniantur qui eidem adhaerent vel favent,
tandum ut aequa lance damnentur omnes doctrinae quae Religionem,

morum honestatem et reverentiam erga humanam personam aut negent
aut infirment.

Nam — hac agendi ratione — Ecclesia clarius demonstrat se non
habere « personarum acceptionem ».

6. Quo facilius adimpleatur votum S. Pontificis Toannis XXITT — qui,
in Homilia Pentecostes a. 1959 (ni fallor) auspicabat « unionem Eccle.
siae Orientalis et Ecclesiae Occidentalis sub regimine unius Pastoris i. e,
Summi Pontificis, et unionem Cleri Dioecesani et regularis sub regimine
Episcoporum — optandum ut Religiosi et Religiosae, non tantum verbis
sed factis multo intimius legentur vitae et activitati Dioeceseos ubj
morantur, sub regimine Episcopi Dioecesani.

Item optandum ut iidem et eaedem multo fidelius et pressius adhae-
reant normis liturgicis Ecclesiae, speciatim quoad S. Missam, nam adhuc
extant domus Religiosae ubi in Missae Sacrificio recitatur Marialis ora-
tio Rosarii, eo quod, aiunt, ita cautum fuit a Venerabili Fundatore aut
Fundatrici!

Haec pauca iudicavi exponere, ex parte mea et virorum magis peri-
torum in animarum regimine, quae magis videntur Ecclesiae et anima-
rum bono profutura.

Interim, pronus ad deosculationem S. Purpurae, impensos animi
sensus profiteor Eminentiae Tuae, dum me profiteor.

Eminentiae Tuae
add.mus, obseq.mus in Domino

3 TosEPHUS ANGRISANI
Episcopus Casalensis

57
Exc.m1 P. D. RAPHAELIS BARBIERI

Episcopi Cassanensis (Cassano all’Tonio)

31 agosto 1959

Eminenza Reverendissima,

 Accludo i miei voti per il prossimo Concilio Ecumenico, giusta ri-
hiesta dell’Eminenza Vostra Reverendissima.

 Che il Signore conceda alla Sua Chiesa il raggiungimento di tutte le
rete che si prefigge con la grandissima iniziativa.

Chino al bacio della S. P. umilio all’E. V. Rev.ma i sensi della

a pitt profonda venerazione.

del’E. V. Rev.ma Dev.mo Servitore

8 RAFFAELE BARBIERI
Vescovo di Cassano Jonio

Beatissime Pater,

Ad Sanctitatis Tuae Pedes provolutus, gratias Tibi quam plurimas
0, quia necessitatibus Ecclesiae praecavens, Concilium Oecumenicum
licere Tibi in animo esse mundo revelasti.

t sane Tibi Spiritus Sanctus propositum hoc inspiravit, cum ingra-
ntium malorum aucta congeries bonos perplexos ac pavidos, malos
item proterviores reddat.

Ad Dei Summi iura per atheistas prodita vindicanda et Ecclesiae
nctae unitatem et supernaturalem prospetitatem promovendas, ut mihi
etur, propositum Tuum esse maxime accomodatum.

Toto orbe pet discordiam ruente, maximi momenti erit Ecclesiam
ti Spiritus opera congregatam videre nullis turbationibus concuti,
es infensissimos profligare, orbem materna charitate amplecti et

vel perditos vel dissitos ad unitatem revocare.

Quoniam animum Tibi adaperire, Tu Patet Beatissime, sollicitasti,
c quae sequuntur, mihi videntur, in proximo Concilio, inter cetera
ctanda:

. Patruum ac Teologorum testimonia, in Sacris Scripturis exponen-
et interpetrandis; fidelium consensus et Ecclesiae sensus omnino

i probare videntur temporum plenitudinem advenisse ad universa-

lem gratiarum B. M. V. Mediationem tamquam Ecclesiae dogma definien-
dam et proclamandam. Ideoque, Cleri, populique mihi commissi nomine
ac meo, ardentia vota promo ut veritas haec tamquam a Deo revelata fi-
delibus christianis proponatur.

2. Cultum liturgicum solemne in Capitulis Cathedralibus et Colle-
gialibus Deo reddendum in vigorem revocet et ripristinet Concilium,
amotis vero superfluis, ut in recentioribus rubricarum reductionibus. E
contra, Templa Christianitatis tam magnificentia sine voce manerent et
Dei debitus honor detrimentum caperet.

3. Octava SS. Corporis Christi, utpote quam maxime apta ad Cul-
tum Bucharisticum fovendum et promovendum, ripristinetur, monito
orbe de SS. Corporis Christi mira efficacia ad vitam christianam rite
peragendam.

4. Cum per tecnica inventa edonismus ad maximum creverit ita ut
homines pronos atque oboedientes ventri fecerit, moneantur fideles de
valore et virtute poenitentiae ita ut eis persuasum sit hanc virtutem, per
recentes dispensationes, non abolitam sed necessariam omnino esse ad
implenda « ea quae desunt passionibus Christi in carne nostra ».

Concilii vox fidelium ad aures intonet ad tantum officium in mentem
revocandum, pro salute mundi.

5. Cum Ecclesia sit ut castrorum acies ordinata, quam maxime iuvat
disciplinae ecclesiasticae uniformitas in cultu externo peragendo, ita ut
in territoriis finitimis disciplinae discrepantia non permittantur.

6. In Seminariorum regimine et disciplina nimis ne indulgeatur mun-
danis blanditiis, quae in locis sacris irruere possunt per nova cinema-
tographi, Radii et televisionis inventa. Tuvenes in sortem Domini vocati,
in mundi spretu educentur, ut mundum caveant et cavere doceant.

7. Quartum vero annum studiis lycealibus additum, ut verum et
proprium novitiatum alumni agant, ita ut, in scientiam Sanctorum profi-
cientes, practicam asceticam, Scripturarum sensum et dulcedinem, una
cum Liturgiae amore discant ac pergustent, amoto quovis mundano com-
metcio, ut Dei homines ipsi se sentiant et ad Dei hominumque ministe-
rium mancipari discant.

Quantum vero fieri poterit, dioecesibus proprium seminarium com-
pletum facultas habendi cognoscatur, ad Sacrosancti Concilii Tridentini
mentem, quando media habeantur ad eiusdem sacri Instituti rectum re-
gimen promovendum.

8. Videat Sacrosanctum Concilium num Parochorum inamovibilitas,
hodie, ecclesiasticam disciplinam et animarum bonum iuvet in tanta sa-
cerdotum penuria et tantis fidelium necessitatibus,






